
ԴԵԿՏԵՄԲԵՐԻ 5-Ի N 1740-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

    1. Անհրաժեշտությունը
          Նախագծի ընդունումը պայմանավորված է ՀՀ կառավարության 05.12.2019թ N 1740-Ն որոշման մեջ փոփոխություն կատարելու անհրաժեշտությամբ:
            2. Ընթացիկ իրավիճակը և խնդիրները

Հայաստանի Հանրապետության կառավարության 05.12.2019թ. N 1740-Ն որոշմամբ նախատեսված Է Տավուշի մարզի Բերդ համայնքի Մովսես բնակավայրի ջրամատակարարման համակարգի ընդլայնման՝ պոմպակայանի մղման խողովակաշարի կառուցման, ՕԿՋ-ի վերանորագման ծրագրի նախագծանախահաշվային փաստաթղթերի ձեռքբերման համար Հայաստանի տարածքային զարգացման հիմնադրամին հատկացնել 3,520. հազ. դրամ: Նույն որոշման 3-րդ կետով նախատեսված է հատկացված գումարը մինչև 2020 թվականի հունիսի 1-ը չօգտագործելու դեպքում, վերադարձնել  Հայաստանի հանրապետության պետական բյուջե: 

     Մինչև նախագծանախահաշվային փաստաթղթերի ձեռքբերման գործընթացի մեկնարկը Տավուշի մարզպետարանը դիմել էր ՀՀ տարածքային կառավարման և ենթակառուցվածքների նախարարություն, առաջարկելով Մովսես գյուղի ջրամատակարարման համակարգի վերակառուցման համար լրամշակել և օգտագործել 2004 թվականի մշակված նախագիծը: Գոյություն ունեցող նախագիծը ուսումնասիրվել է մասնագետների կողմից:

    Հաշվի առնելով, որ վերը նշված ուսումնասիրությունները և քննարկումները պահանջել են որոշակի ժամանակ, ինչպես նաև այն հանգամանքը, որ համայնքի կողմից դեռ չեն ներկայացվել ճարտարապետահատակագձային առաջադրանքը, անհրաժեշտ է տեխնիկական պայմանները և ջրօգտագործման թույլտվությունը, ՀՀ կառավարության 05.12.2019թ N 1740-Ն որոշման մեջ կատարել փոփոխություն և 3-րդ կետով նախատեսված հատկացված գումարների ծախսման վերջնաժամկետը վերանայել, սահմանելով 2020 թվականի դեկտեմբերի 1-ը:

    3. Նախագծի մշակման գործընթացում ներգրավված ինստիտուտները և անձիք
   Նախագծի մշակումը իրականացրել են ՀՀ տարածքային կառավարման և ենթակառուցվածքների նախարարությունը և Հայաստանի տարածքային զարգացման հիմնադրամը:
            4. Ակնկալվող արդյունքը

ՀՀ կառավարության 05.12.2019թ N 1740-Ն որոշման մեջ կկատարվի փոփոխություն:
Տ Ե Ղ Ե Կ Ա Ն Ք
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:
